
   Ку — манăн ял. Ку — ман тавралăх.

Ку ман тăван кĕтес, Чурпай.

Кунта пурнать ман пĕчĕк халăх,

Илемлĕ вырăнсем нумай.



Епле кунта телейлĕ эпĕ!

Чĕрем те савнăçпа тулать,

Çут ĕмĕтпе инçе вĕçетĕп —

Хĕвелĕ ăшшăн йăл кулать.



Тахçан вăлта йăтса тухаттăм

Эп вăрттăн çеç пĕве хĕрне,

Çынсем курасранах хăраттăм,

Лараттăм эп тирек айне.



Пĕве çинче ялан хаваслă:

Хурсем те пур, кăвакалсем...

Тавралăхĕ, чăнах та, аслă —

Кунтах килеççĕ чарлансем.



Епле чунтан эп юрататăп

Тăван тавралăх илемне.

Чурпай, санпа мăнаçланатăп!

Телей сунап чурпайсене!

  